
ප්රාතස්ස්මරාමි  ගණනාථමනාථබංධුං
සිංදූරපූරපරිශෝභිතගංඩයුග්මම්  ।
උද්දංඩවිඝ්නපරිඛංඩනචංඩදංඩ -
මාඛංඩලාදිසුරනායකවෘංදවංද්යම්  ॥  1॥

කලාභ්යාං  චූඩාලංකෘතශශිකලාභ්යාං  නිජතපඃ
ඵලාභ්යාං  භක්තේෂු  ප්රකටිතඵලාභ්යාං  භවතු  මේ  ।
ශිවාභ්යාමාස්තීකත්රිභුවනශිවාභ්යාං  හෘදි  පුන -
ර්භවාභ්යාමානංදස්ඵුරදනුභවාභ්යාං  නතිරියම්  ॥  2॥

නමස්තේ  නමස්තේ  මහාදේව ! ශංභෝ !
නමස්තේ  නමස්තේ  දයාපූර්ණසිංධෝ !
නමස්තේ  නමස්තේ  ප්රපන්නාත්මබංධෝ !
නමස්තේ  නමස්තේ  නමස්තේ  මහේශ  ॥  3॥

ශශ්වච්ඡ්රීගිරිමූර්ධනි  ත්රිජගතාං  රක්ෂාකෘතෞ
ලක්ෂිතාං
සාක්ෂාදක්ෂතසත්කටාක්ෂසරණිශ්රීමත්සුධාවර්ෂිණීම්
।
සෝමාර්ධාංකිතමස්තකාං  ප්රණමතාං
නිස්සීමසංපත්ප්රදාං
සුශ්ලෝකාං  භ්රමරාංබිකාං  ස්මිතමුඛීං  ශංභෝස්සඛීං
ත්වාං  ස්තුමඃ  ॥  4॥

මාතඃ ! ප්රසීද , සදයා  භව , භව්යශීලේ  !
ලීලාලවාකුලිතදෛත්යකුලාපහාරේ  !
ශ්රීචක්රරාජනිලයේ  ! ශ්රුතිගීතකීර්තේ  !
ශ්රීශෛලනාථදයිතේ  ! තව  සුප්රභාතම්  ॥  5॥

ශංභෝ  ! සුරේංද්රනුත  ! ශංකර  ! ශූලපාණේ  !
චංද්රාවතංස  ! ශිව  ! ශර්ව  ! පිනාකපාණේ  !
ගංගාධර  ! ක්රතුපතේ  ! ගරුඩධ්වජාප්ත  !
ශ්රීමල්ලිකාර්ජුන  විභෝ  ! තව  සුප්රභාතම්  ॥  6॥

විශ්වේශ  ! විශ්වජනසේවිත  ! විශ්වමූර්තේ  !
විශ්වංභර  ! ත්රිපුරභේදන  ! විශ්වයෝනේ  !



ඵාලාක්ෂ  ! භව්යගුණ  ! භෝගිවිභූෂණේශ  !
ශ්රීමල්ලිකාර්ජුන  විභෝ  ! තව  සුප්රභාතම්  ॥  7॥

කල්යාණරූප  ! කරුණාකර  ! කාලකංඨ  !
කල්පද්රුමප්රසවපූජිත  ! කාමදායින්  !
දුර්නීතිදෛත්යදලනෝද්යත  ! දේව  දේව  !
ශ්රීමල්ලිකාර්ජුන  විභෝ  ! තව  සුප්රභාතම්  ॥  8॥

ගෞරීමනෝහර  ! ගණේශ්වරසේවිතාංඝ්රේ  !
ගංධර්වයක්ෂසුරකින්නරගීතකීර්තේ  !
ගංඩාවලංබිඵණිකුංඩලමංඩිතාස්ය  !
ශ්රීමල්ලිකාර්ජුන  විභෝ  ! තව  සුප්රභාතම්  ॥  9॥

නාගේංද්රභූෂණ  ! නිරීහිත  ! නිර්විකාර  !
නිර්මාය  ! නිශ්චල  ! නිරර්ගල  ! නාගභේදින්  ।
නාරායණීප්රිය  ! නතේෂ්ටද  ! නිර්මලාත්මන්  !
ශ්රීපර්වතාධිප  ! විභෝ  ! තව  සුප්රභාතම්  ॥  10॥

සෘෂ්ටං  ත්වයෛව  ජගදේතදශේෂමීශ  !
රක්ෂාවිධිශ්ච  විධිගෝචර  ! තාවකීනඃ  ।
සංහාරශක්තිරපි  ශංකර  ! කිංකරී  තේ
ශ්රීශෛලශේඛර  විභෝ  ! තව  සුප්රභාතම්  ॥  11॥

ඒකස්ත්වමේව  බහුධා  භව  ! භාසි  ලෝකේ
නිශ්ශංකධීර්වෘෂභකේතන  ! මල්ලිනාථ  !
ශ්රීභ්රාමරීප්රය  ! සුඛාශ්රය  ! ලෝකනාථ  !
ශ්රීශෛලශේඛර  විභෝ  ! තව  සුප්රභාතම්  ॥  12॥

පාතාලගාංගජලමජ්ජනනිර්මලාංගාඃ
භස්මත්රිපුංඩ්රසමලංකෘතඵාලභාගාඃ  ।
ගායංති  දේවමුනිභක්තජනා  භවංතං
ශ්රීමල්ලිකාර්ජුන  විභෝ  ! තව  සුප්රභාතම්  ॥  13॥

සාරස්වතාංබුයුතභෝගවතීශ්රිතායාඃ
බ්රහ්මේශවිෂ්ණුගිරිචුංබිතකෘෂ්ණවේණ්යාඃ  ।
සෝපානමාර්ගමධිරුහ්ය  භජංති  භක්තාඃ
ශ්රීමල්ලිකාර්ජුන  විභෝ  ! තව  සුප්රභාතම්  ॥  14॥

ශ්රීමල්ලිකාර්ජුනමහේශ්වරසුප්රභාත -
ස්තෝත්රං  පඨංති  භුවි  යේ  මනුජාඃ  ප්රභාතේ  ।
තේ  සර්ව  සෞඛ්යමනුභූය  පරානවාප්යං
ශ්රීශාංභවං  පදමවාප්ය  මුදං  ලභංතේ  ॥  15॥

ඉති  ශ්රීමල්ලිකාර්ජුනසුප්රභාතං  සංපූර්ණම්  ।

